
ᐅᐱᒋᔭᖃᕐᓂᖅ ᐱᒐᓱᐊᒻᒪᕆᑦᓯᑎᐅᓲᓂᒃ ᓄᓇᕕᒻᒥᐅᓂᒃ ᐱᓇᓱᑦᑎᓂᒃ ᐃᓗᓯᓕᕆᓂᕐᒥᒃ 
ᐃᓄᓕᕆᓂᕐᒥᓗ ᐱᓇᓱᕝᕕᓂ 

 
ᑰᑦᔪᐊᒥᑦ, ᑯᐯᒃ, ᒣ 14, 2015 -ᐃᓚᒌᑦ, ᐃᓚᓐᓈᕇᑦ ᐱᓇᓱᖃᑎᒌᓪᓗ ᑲᑎᑦᑕᕕᓕᐊᕐᓯᒪᓐᓂᖁᑦ 
ᐃᓕᑕᕆᔭᐅᓂᖃᕐᑎᓯᓂᕐᒧᑦ ᐊᑐᐃᓐᓇᕈᕐᑎᑕᐅᓯᒪᔪᒧᑦ ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔨᓄᑦ 
ᐱᓇᓱᖃᑎᒋᓲᖏᓄᓪᓗ ᒪᕆ-ᕕᑦᑐᕆ ᐃᓕᓐᓂᐊᕕᒻᒪᕆᒻᒥᑦ ᐱᓯᒪᔪᓄᑦ. ᖃᐅᔨᕙᓪᓚᑕᐅᖁᔨᑦᓱᑎᒃ 
ᐱᒡᒐᑕᕋᓱᐊᕐᓯᑎᐅᒋᐊᖏᓐᓂᒃ ᐊᒥᓱᑦ ᐃᓄᐃᑦ ᐱᒋᐅᕐᓴᔭᐅᓂᕐᒦᐸᑦᑐᑦ ᓄᓇᕕᒻᒥᐅᓂᒃ 
ᐱᒋᐅᕐᓴᑎᑦᓯᓂᕐᓄᑦ. ᐊᕙᑎᓪᓗ ᓯᑕᒪᐅᔪᕐᑐᓗ ᐃᓄᐃᑦ ᐅᐱᒋᔭᐅᓂᖃᕐᓂᖁᑦ ᐅᓪᓗᒥ ᐊᕙᑎᓪᓗ 
ᖁᓕᓪᓗ ᐱᖓᓲᔪᕐᑐᓗᒋᐊᓪᓓᑦ ᐅᐱᒋᔭᐅᓂᖃᕐᓂᒥᑎᓪᓗᒋᑦ ᐁᕆᓕ 30, 2015-ᒥ ᐳᕕᕐᓂᑐᒥ 
ᑕᓯᐅᔭᕐᔪᐊᒥᐅᑦ ᐱᓇᓱᑦᑎᖏᑦ.     
 
ᐱᒋᐅᕐᓴᔭᐅᒍᑎᑦᓭᑦ ᐊᕐᕌᒍᓂ ᐊᓂᒍᕐᑐᓂᒃ ᐱᓇᓱᐊᕐᑕᐅᕙᑦᑐᑦ ᐱᓇᓱᖃᑎᒋᔭᐅᑎᓪᓗᒋᑦ ᒪᕆ-ᕕᑦᑐᕆ 
ᐃᓕᓐᓂᐊᕕᒻᒪᕆᒻᒥᑦ ᐱᓯᒪᔪᑦ, ᑐᑭᓯᒪᑦᓱᑎᒃ ᓄᓇᕕᒻᒥ ᐱᓇᓱᑦᑏᑦ ᐃᓗᓯᓕᕆᓂᕐᒥᒃ 
ᐃᓄᓕᕆᓂᕐᒥᓗ ᐱᒍᑦᔨᕕᓐᓂ ᐱᒋᐅᕐᓴᔭᐅᒋᐊᖃᕐᓂᖏᓐᓂᒃ. ᑕᒪᓐᓇ ᐱᒋᐅᕐᓴᔭᐅᓂᖅ 
ᐱᒋᐊᕐᑎᑕᐅᔪᕕᓂᖅ 2010-ᒥ ᐃᓱᒪᒥᒃ ᐃᓅᓯᕐᒥᓗ ᐱᒋᐅᕐᓴᔭᐅᓂᖃᖃᑦᑕᑎᓪᓗᒋᑦ ᐅᕕᒃᑫᑦ 
ᓴᐳᒻᒥᔨᖏᑦ ᑌᒪ 2012-ᒥ ᐃᕕᕐᑎᓯᕕᒻᒥ ᑲᒪᔩᑦ ᐱᒋᐅᕐᓴᔭᐅᓂᖃᕐᓂᐊᓕᕐᒥᒪᑕ, 2013-ᒥᓪᓗ 
ᑲᒪᒋᐊᖕᖓᑎᐅᓲᑦ  ᐊᐅᓚᑦᓯᔩᓪᓗ ᑐᓴᐅᒪᖃᑎᒌᑦᑎᓯᔩᓪᓗ ᐱᒋᐅᕐᓴᔭᐅᓂᖃᕐᓂᐊᓕᕐᒥᒪᑕ. ᐊᕐᕌᒍᓂ 
ᐊᓂᒍᕐᑐᓂ, ᐃᑲᐅᕐᓂᓂ 300-ᐅᖓᑖᓅᕐᑐᓂᒃ ᐱᒋᐅᕐᓴᔭᐅᓂᖃᕐᓯᒪᔪᑦ ᐱᒋᐅᕐᓴᔭᐅᓂᑕᒫᑦ, 
ᓯᑦᔭᐅᔫᓐᓂ ᑕᒣᓐᓂ, ᐃᓄᐃᑦ ᐃᓄᓕᕆᔨᓂᒃ ᐃᑲᔪᕐᑏᑦ, ᖃᓄᐃᖕᖏᓯᐊᕐᓂᓕᕆᔩᑦ ᓄᓇᓕᓐᓂ, 
ᐃᕕᕐᑎᓯᕕᓐᓂ ᐱᓇᓱᑦᑏᑦ ᐊᐅᓚᑦᓯᓂᓕᕆᕕᓐᓂᓗ ᐱᓇᓱᑦᑏᑦ ᓄᓇᕕᓕᒫᒥ. “ᑕᒪᒃᑯᐊ 
ᐱᒋᐅᕐᓴᔭᐅᓃᑦ ᐃᑲᔪᕐᓯᓯᒪᔪᑦ ᐃᓄᓐᓂᒃ ᐱᓇᓱᑦᑎᓂᒃ ᐊᖑᒪᑦᓯᒍᑎᐅᑦᓱᑎᒃ ᐃᓱᒪᒃᑯᑦ ᐃᓅᓯᒃᑯᓗ 
ᐱᓇᓱᐊᕐᑕᐅᔪᓂᒃ, ᖃᐅᔨᒪᔭᖃᕐᓂᒥᓪᓗ ᐃᓗᓯᓕᕆᓂᕐᒥᒃ ᐃᓄᓕᕆᓂᕐᒥᓗ ᐱᒍᑦᔨᐅᑏᑦ 
ᖃᓄᐃᓕᖓᓂᖓᓂᒃ ᐊᓯᖏᓐᓂᓗ ᐅᓪᓗᑕᒫᑦ ᐱᓇᓱᐊᕐᑕᐅᒋᐊᖃᓲᓂᒃ,” ᒥᓂ ᑯᔦ ᐅᖃᕐᑐᖅ, 
ᑲᒪᔨᒻᒪᕆ ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔨᒃᑯᓂ.   
	  
ᑖᒃᑯᐊ ᐱᒋᐅᕐᓴᔭᐅᓃᑦ ᓱᕐᕃᓂᖃᑦᓯᐊᓯᒪᔪᑦ ᐃᓄᓐᓂᒃ ᐱᓇᓱᑦᑎᓂᒃ ᓇᓗᕐᖁᑎᒍᓐᓀᓂᒃᑯᑦ 
ᐱᓇᓱᒍᒪᓂᖃᑦᓯᐊᓂᒃᑯᓗ, ᓇᒻᒥᓂᖅ ᐱᒻᒪᕆᖁᑎᒋᔭᒥᓂᒃ ᐱᓇᓱᕝᕕᒥᓪᓗ ᐊᑑᑎᖃᑦᑕᓯᒪᔭᒥᓂᒃ 
ᓂᑦᔮᕈᑎᖃᕐᐸᓱᑎᒃ ᐱᒋᐅᕐᓴᔭᐅᕕᒻᒥᓂ. “ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᐅᐱᒍᓱᑉᐳᑦ 
ᐱᓇᓱᖃᑎᖃᕈᓐᓇᓲᒍᒐᒥᒃ ᒪᕆ-ᕕᑦᑐᕆ ᐃᓕᓐᓂᐊᕕᒻᒪᕆᒻᒥᑦ ᐱᓯᒪᔪᓂᒃ ᐃᓄᓐᓂᒃ ᐱᓇᓱᑦᑎᓂᒃ 
ᓴᓇᕐᕈᑎᑦᓴᓕᐅᕆᑎᓪᓗᒋᑦ ᐃᓄᐃᑦ ᐊᑐᕐᑏᑦ ᐱᒍᑦᔭᐅᓯᐊᕐᓂᓴᐅᖁᑦᓱᒋᑦ”, ᐅᖃᕐᑐᕕᓂᖅ ᐃᓕᓴᐱ 
ᐅᐃᑦᑕᖓᖅ ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᐊᖓᔪᕐᖄᖓ. ᓄᓇᕕᒻᒥ ᐃᓗᓯᓕᕆᓂᕐᒧᑦ 
ᑲᑎᒪᔩᑦ ᕿᓚᓈᕐᐳᑦ ᐊᒥᓱᒋᐊᓪᓚᓂᒃ ᐱᒍᓐᓇᓯᑦᓯᐊᖃᑦᑕᓛᕐᑐᓂᒃ ᑐᓴᑫᓐᓇᑕᑦᑕ ᐊᑦᔨᖏᓐᓂᒃ 
ᑲᑎᑦᑕᕕᒻᒥ ᐱᒋᐅᕐᓴᑎᑦᓯᔩᑦ ᖃᐅᔨᕙᓪᓚᖃᑦᑕᑫᓐᓇᒪᑕ ᐃᓕᓵᑦ ᐱᕙᓪᓕᐊᓯᒪᔭᖏᓐᓂᒃ, 
ᐱᒍᓐᓇᓯᓯᒪᓕᕐᑕᖏᓐᓂᒃ ᐊᓯᒋᐊᓪᓚᖏᓐᓂᓗ. ᐃᓕᑕᕐᓯᓂᖃᓛᕐᒥᔪᖅ ᐅᑭᐊᑦᓴᖅ ᓴᓪᓗᓂ 
ᐃᕕᕐᑎᓯᕕᒻᒥ ᐱᓇᓱᑦᑎᓂᒃ.   
 
kN[7u kNooµi wlyoEi3u4 WA5pi3k5 vtmº5 Nsoµi4 WA5pK5 !(&*u 
kwbsym5ht4 èuy Ñu fÑ9l b�Czi xqctŒAtj5.  WA5pht4 fÑ2 
b3Czi4 %% d˜î5goµu4 wlyoEi3i4 wkoEi3il kNø5 do9l ybm9l 
wkq8i4. 

